
<poem>
നിങ്ങളുമവരുടെയരികേചെന്നീടരു-
തിങ്ങിനേയന്തകനുംപറഞ്ഞുവിരമിച്ചാൻ.
ഗംഗാപാവിതയായകാശിതൻമാഹാത്മ്യത്തെ
നിങ്ങളോടേവംപറഞ്ഞീടിനേൻമുനിമാരെ.
തിങ്ങിനമഹാപാപസംഘവുമുടൻതന്നെ
ഭംഗമായ്വരുമിതുകേൾക്കിലെന്നറിഞ്ഞാലും.
ഇങ്ങിനേലോമശാദിയാകിയമഹാമുനി
പുംഗവന്മാരോടരുൾചെയ്തിതുഭൃഗുതാനും.
നിങ്ങളോടതുമിപ്പോളറിഞ്ഞപോലെഞാനു-
മിങ്ങുരചെയ്തേനെന്നുവാണിതുകിളിമകൾ.

ശാരികേനീയുരചെയ്തീടുകിന്നിയും
സാരമാംകാശിമാഹാത്മ്യംമഹാത്ഭുതം
ഗീരുകളേവമാകൎണ്ണനംചെയ്തോരു
കീരനാരീമണിതാനുമുരചെയ്താൾ.
വാരണാസിതന്റെമാഹാത്മ്യമമ്മുനി
വൎയ്യൻഭൃഗുസുതൻപിന്നെയുംചൊല്ലിനാൻ.
മാമുനിമാരേശ്രവിച്ചുകൊൾകെങ്കിലോ
ശ്രീമതിയാകിയകാശിതൻവൈഭവം.
യാതൊരുകാശികഥകേട്ടമാത്രത്തിൽ
ജാതമാംകൈവല്യമില്ലോരുസംശയം.
കാശിയോഗംപരംദുഷ്പ്രാപമല്ലകേൾ
കാശിയിൽമുക്തിയുംദുൎല്ലഭയല്ലെല്ലോ.
ആശയേമോക്ഷേച്ശയുള്ളജനംസദാ
കാശിയെത്തന്നേനിഷേവണംചെയ്യേണം.
എന്നുടെഭക്തനിവൻവിപ്രസത്തമ-
നന്യനിവനതിനീചനെന്നുള്ളോരു.
ഭിന്നഭാവംകാശിതന്നിൽവിശ്വേശ്വരൻ
തന്നുള്ളിലില്ലൊരുനേരവുമേതുമേ.
ഏകാത്മനിഷ്ഠമാംവാക്യമന്തത്തിങ്ക-
ലേവൎക്കുമങ്ങുപദേശിക്കുമീശ്വരൻ.<poem>

